
carnanie, qui est une region de la Dalmatie entre 'Espire
et Brosse; et comme les Turcs luy eussent faict une cruelle
guerre, il donna secours & son gendre fort vaillamment,
et avec peu de gens deffit et tua grand nombre de Tures,
tellement que ledit despote demeura paisible possesseur
tant de son royaume que de tout I'Espire, que nous ap-
pellons auiourd’huy la Bossina. Il recite aussi les grandes.
victoires qu'il eut pour le roy Alphonse de Naples, comme
il deffit les armées de la reine Isabelle, femmme de René
de Lorraine, print Capotie et Accerse, et comme il fut
choisy capitaine general de 'armée papalle, contre tous
ses adversaires, ou il fit de g'rands exploicts et acquit une
loiiange de tressage, fidele et vaillant capitaine. Jovia—-
nus Pontanus, au livre de Ia guerre de Napleé, raconte
par le menu les aficts et vertus de ce Jean de Vinte-
mille et de deux de ses freres, personnages de grande
authorité et prudence, et comme ils rompirent les en-
treprises ét trahisons qui se faisoient contre le roy
Alphonse et son fils Ferdinand, dont ils furent grande-
ment prisez plus pour la fidelitd que la force, ayans par
prudence rompu le party contraire, qui estoit le plus fort.
On recite de ce Jean de Vintemille qu’il donna une mer-
veilleuse preuve de sa valeur, lorsque le roy Alphonse
accorda de parlementer avec ses ennemys, au milieu des
champs, entre Naples et Capoiie, & condition qu’il n’y
auroit que douze personnes d'une part et d’autre : car il
resista ce qu'il peust & ceste forme de parlementer comme
dangereuse et pleine de trahison pour sa personne, decla-
rant par courroux qu’il ne sy vouloit trouver, & fin de
luy donner occasion de rompre ce desseing. Toutesfois
quand il vid que par raison et prieres il ne le peust gai-
gner, il s'y.trouva avec deux de ses freres seulement, et
comme il vid que les delegués des ennemys du roy ti-




